
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬৪
কুরু পাণ্ডব
[৪


 মহারাজ! আপনি এ কি সর্ব্বনাশ করিলেন? চতুর্দ্দিকে ক্রুদ্ধ ভুজঙ্গমের মধ্যে বাস করিয়া কি কেই পরিত্রাণ পাইতে পারে? আপনি কি অবগত নহেন যে, ক্রোধান্ধ পাণ্ডবগণ রথারোহণপূর্ব্বক যুদ্ধের আয়োজন করিতেছেন? আমরা তাঁহাদের যেরূপ অপকার করিয়াছি, তাঁহারা কি কখনও ক্ষমা করিবেন? দ্রৌপদীর প্রতি দাসীবৎ ব্যবহার তাঁহারা কি কখনও সহ্য করিতে পারিবেন?

 এ কথায় ধৃতরাষ্ট্রকে ভীতিবিহ্বল দেখিয়া দুর্য্যোধন পুনরায় বলিতে লাগিলেন―

 অতএব এবার পাণ্ডবদিগের প্রতিশোধের পথ একবারেই অবরুদ্ধ করিয়া কার্য্য করা হইবে। পুনরায় উহাদিগকে অক্ষে পরাজিত করিতে হইবে, কিন্তু ক্রোধের কারণ যাহাতে থাকে, এমন কোন পণ রাখা হইবে না। এইবার পণ থাক্ যে নির্জ্জিতপক্ষকে বহুবৎসর বনবাসে যাপন করিতে হইবে। শকুনি স্বীয় শ্রেষ্ঠ কৌশলের দ্বারা নিশ্চয়ই জয়লাভ করিবেন, কিন্তু তাহাতে উপস্থিত কলহেরও কোন সম্ভাবনা থাকিবে না, ভবিষ্যৎ ভাবনারও কোন কারণ থাকিবে না।

 ধৃতরাষ্ট্র এ প্রস্তাবে আশ্বস্ত হইয়া কহিলেন—

 বৎস! তুমি অবিলম্বে পাণ্ডবগণকে আবার দ্যূতে আহ্বান কর। এ কথা শ্রবণমাত্র ভীষ্ম দ্রোণ বিদুর অশ্বত্থামা এবং ধৃতরাষ্ট্রের কোন কোন পুত্র প্রভৃতি উপস্থিত অনেকে ধৃতরাষ্ট্রকে নিষেধ করিয়া কহিলেন―

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:২৪টার সময়, ৪ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

